ԱՄՓՈՓԱԹԵՐԹ
«Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների և Հայաստանի Հանրապետության դիվանագիտական ներկայացուցչությանը կից գործող ռազմական, առևտրական և այլ կցորդների կողմից ծառայության ավարտից հետո առանց մաքսային վճարների (բացառությամբ մաքսավճարի) ներմուծվող գույքի բնաիրային չափերը սահմանելու և Հայաստանի Հանրապետության կառավարության 2006 թվականի օգոստոսի 18-ի N 1342-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ շահագրգիռ մարմինների ներկայացրած առարկությունների և առաջարկություննների մասին  

	№
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ էկոնոմիկայի նախարարություն
13.02.2015թ. № 02/19.2.1/860-15
	Նախագծի վերնագրում և 1-ին կետի 1) և 2) ենթակետերում ավելացնել «Հայաստանի Հանրապետության առևտրական ներկայացուցչությունների ղեկավարների և աշխատակիցների, մշտական ներկայացուցիչների» բառերը
	Չի ընդունվել:
	Նախագիծը մշակվել է ի կատարումն «Մաքսային կարգավորման մասին» Հայաստանի Հանրապետության օրենքի 249-րդ հոդվածի 24-րդ մասի, որը տարածվում է օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների և Հայաստանի Հանրապետության դիվանագիտական ծառայությանը կից գործող ռազմական, առևտրական և այլ կցորդների վրա:

	2.
	ՀՀ ֆինանսների նախարարություն

18.02.2015թ. № 01/3-2/3431-15
	Առաջարկվում է որոշման 2-րդ կետից հետո լրացնել նոր` 3-րդ կետ հետևյալ խմբագրությամբ.

3. Սույն որոշման 1-ին կետի 2-րդ ենթակետը գործում է մինչև ԱՏԳ ԱԱ 8702 և 8703 ապրանքային դիրքերին դասվող տրանսպորտային միջոցների համար Միության միասնական մաքսային սակագնով սահմանված դրույքաչափերի` Հայաստանի Հանրապետության կողմից կիրառությունը սկսելու ժամկետը::


	Չի ընդունվել:
	Նախագծի նախաբանում արդեն իսկ հղում է կատարվում «Մաքսային կարգավորման մասին» Հայաստանի Հանրապետության օրենքի 259-րդ հոդվածի 7-րդ մասին, որի համաձայն ՀՀ 2000 թվականի հուլիսի 6-ի մաքսային օրենսգրքի 105-րդ հոդվածի 6.1-ին մասը շարունակում է գործել` օտարերկրյա պետություններում գործող ՀՀ դիվանագիտական ծառայության մարմիններում ծառայող դիվանագետները և ՀՀ դիվանագիտական ծառայությանը կից գործող ռազմական, առևտրական և այլ կցորդներին վերաբերող մասով մինչև ԱՏԳ ԱԱ 8702, 8703, 8704 21 և 8704 31 ապրանքային դիրքերում դասակարգվող մարդատար ավտոմեքենաների և շարժիչով այլ տրանսպորտային միջոցների համար Միության միասնական մաքսային սակագնով սահմանված դրույքաչափերի՝ Պայմանագրի համաձայն՝ Հայաստանի Հանրապետության կողմից կիրառությունը սկսվելու ժամկետը:


	3.
	ՀՀ արդարադատության նախարարություն 03.03.2015թ. № 02/14/2279-15
	1. Նախագիծը համապատասխանում է Հայաստանի Հանրապետության Սահմանադրությանը: 



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
     3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են: 
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝

1/ նախագծի վերնագրում «2006» թվից առաջ անհրաժեշտ է լրացնել «Հայաստանի Հանրապետության կառավարության» բառերը՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի 4-րդ և 40-րդ հոդվածի 4-րդ մասերի պահանջները,

2/ նախագծի 1-ին կետի 1-ին ենթակետի պարբերությունների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին: 

7. Նախագիծն  անհրաժեշտ է համապատասխանեցնել սույն եզրակացության 6-րդ կետին:
	Ընդունվել է:
	Նախագծում կատարվել են համապատասխան լրացումները:


05.03.2015թ.

ՀՀ ԱԳՆ
